
UVOD 

Izvještaj o monitoringu rada Vlade Srednjobosanskog kantona, daje pregled rezultata rada ove institucije, 

njenih ministarstava i ministara koji djeluju kao javni zvaničnici u ovoj instituciji i to za mandatni period 2007. – 

2010. godina  sa posebnim osvrtom na posljednju godinu mandata. 

Cilj izvještaja je da se sumiraju i na jednostavan način predstave podaci do kojih je CCI-došao prateći rad 

Vlade SBK tokom njenog cjelokupnog mandatnog perioda, pri tome je fokus postavljen istovremeno na učinku 

Vlade i ministara kao javnih zvaničnika u Vladi Srednjobosanskog kantona i opredjeljenosti ove institucije da se 

sistemski bavi problemima koji su od životnog značaja za građane Srednjobosanskog kantona. 

Pri kreiranju izvještaja, kao ulazni parametri uzeti su: Raniji izvještaji o monitoringu rada Vlade 

Srednjobosanskog kantona, Analiza 12 građanskih problema sažeta u dokumentu Građanska platforma, 

Zapisnici i drugi materijali sa održanih sjednica Vlade, Programi rada Vlade SBK za mandatni period, te ostali 

materijali dostavljeni od strane ove institucije (pri čemu na profesionalnosti i punoj kooperativnosti zahvaljujemo 

Sekrataru Vlade SBK, gospodinu Slavki Lukešini i osoblju ministarstva finansija).  

Ovaj Izvještaj je jedan u nizu rezultata nastojanja Centara civilnih inicijativa da kontinuiranim praćenjem i 

periodičnim izvještavanjem, javnosti omogući uvid u rad institucija vlasti, nastojeći da iste učini odgovornijim i 

efikasnijim u obavljanju svojih obaveza.  

OSNOVNE INFORMACIJE O RADU VLADE SBK  
 

Sjednice Vlade Srednjobosanskog kantona – Obim i dinamika 

 

Na samom početku izvještaja želimo podsjetiti na dešavanja vezana za sam proces konstituisanja Vlade 

SBK, nakon posljednjih općih izbora 2006. godine. Prisjetimo se da je zbog polotičkih nesuglasica, a nakon 

održanih općih izbora ovaj kanton bio više od 8 mjeseci bez konstituisane Vlade, odnosno bez izvršne vlasti. 

Nakon održanih izbora 2006. godine na kojima su građani dali svoje povjerenje političkim subjektima 

očekujući napredak i bolje životne uslove, političkim subjektima koji su dobili povjerenje trebalo je više od 8 

mjeseci da konstituišu Vladu. Vlada Srednjobosanskog kantona je imenovana na 3. vanrednoj sjednici 

Skupštine 10.07.2007. godine1. 

 

 Slika 1. Sjednice Vlade SBK u mandatnom periodu  

vanredne), dolazimo do računice da je Vlada SBK razmatrajući sve mjere u toku svog mandatnaog perioda, 

provela u zasjedanju ukupno 282 sata i 30 minuta. Drugim riječima Vlada srednjobosanskog kantona je u 

toku 4 godine svoga mandata na sjednicama provela onoliko vremena koliko jedan građevinski radnik u 

građevniskoj sezoni napravi radnih sati za mjesec dana, odnosno malo više od 35 osmosatnih radnih dana.  

 

Imajući predhodno na umu ne čude pokazatelji koji govore o niskoj produktivnosti Vlade Srednjobosanskog 

kantona, a koji indirektno utiču i na katastrofalne rezultate rada Skupštine SBK.  

 

Kao što nam je na početku mandata ove vlasti bila neobjašnjiva apatija i nezainteresovanost građana, 

udruženja, interesnih grupa i pojedinaca da se konstituiše izvršna vlast u ovom kantonu, tako nam je sada 

nelogična mirnoća kojom građani kantona, organizacije i opozicione stranke gledaju na razmimoilaženja 

političkih partija, zbog kojih je skoro blokirana vlast u ovom kantonu već pola godine.  Ako se dakle sjetimo 

2007. godine i tome dodamo dešavanja u 2010. godini, skoro da se sama nameće tvrdnja kako „bez vlasti“ 

ovaj kanton može skoro normalno da funkcioniše što je prilično apsurdno, jer se odmah nakon toga nameće 

logičino pitanje zbog čega se onda plaća sva ta administracija. (Upuslenih u javnoj administraciji je po 

godinama bilo: 2007. – 4.875 uposlenih, 2008. – 4.858 upooslenih, 2009. – 4.817 uposlenih i 2010. 4.809 

uposlenih) 

 

Ako je suditi po ovoj i predhodnoj godini2 Vlada SBK je u prosjeku razmatrala oko 25 mjera po sjednici. 

Prosječan broj razmatranih mjera po sijednici ne bi bio naročito kritičan da u toku ovog perioda odluke o 

trošenje budžetskih serdstava i razne saglasnosti nisu zauzamili preko 50% svih razmatranih mjera. Udio 

ovih mjera u ukupnom broju se u prvoj i posljednjoj godini mandata znatno povećavao tako da se stiječe 

dojam da se Vlada okuplja jedino zbog trošenja budžetskog novca i urgentnog reagovanja na određena 

pitanja. Nasuprot tome udio zakonodavnih aktivnost u razmatranim mjerama Vlade Srednjobosanskog 

kantona kretao se od 2 do 5%, što je zaista malo imamo li na umu količinu zakona koje je potrebno donijeti i 

koji se nalaze u Programima Vlade i Skupštine SBK.  

 

Dodatni problem na ovakav način rada Vlade predstavlja nepostojanje prakse redovnih periodičnih 

zasjedanja, održavanje sjednica sa ogromnim razmacima (ponekad i preko mjesec dana). Ovo govori o  

nedosatku komunikacije unutar vlade koja bi trebala biti tim i snažno vući naprijed i rješavati nesporazume i 

probleme, a ne samo zakazivati „nužne“ sjednica isključivo radi podjele budžetskog novca ili davanje 

saglasnosti na novčane tokove, čemu najbolje svjedoče dešavanja u posljednjoj godini mandata vezana za 

krizu vlasti nakon ostavke Ministrice Križanović.  

 

Stoga je jasno da  ovakav način, intenzitet i obim rada nisu adekvatan odgovor na potrebe kantona u 

vremenu teške krize, u kome bi sve institucije, za njeno prevazilaženje, trebale da daju svoj maksimalan 

doprinos.  

 

Generalno se može reći, obzirom na trenutnu situaciju u kantonu i šire, da je Vlada Srednjobosanskog ka-

ntona, u svom mandatnom peridu periodu mogla i morala posvetiti daleko više pažnje rješavanju problema 

za koje je nadležna. 

                                                
2
 Podaci za 2007. i 2008. godinu o ukupnom broju razmatranih mjera nisu dostupni. 

Kada su u pitanju predlagači odnosno obrađivači mjera, koje su se našle na Vladi SBK, zanimiljvio je da je 

prvi put zbog krize valsti i odsustva Ministra finansija, ovo ministarstvo izgubilo vodeću poziciju. Istina i zbog 

ogromnog broja odluka o izdvajanju ili isplati budžetskih sredstava Ministarstvo finansija ima i dalje veliki 

udio u razmatranim mjerama (17%). Tokom 2010. Godine za sjednice Vlade najveći broj mjea je predložilo  

Ministarstvo šumarstva, poljoprivrede i vodoprivrede (19%). Kao što je vidljivo iz slike 2, bojkotovanje 

pojedinih misnistara da prisustvuju sjednicama Vlade odrazilo se i na broj mjera koje Valda razmatra a koje 

ta ministarstva pripremaju i dostavljaju na sjednice vlade. Mjere koje dolaze iz ovih ministarstva zbog 

„nedolaska“ predlagača uglavnom budu skinuta sa dnevnog reda Vlade pa tako dolazimo do situacije da je 

Vlada iz oblasti scojalne politike i zdravstva i oblasti pravosuđa i uprave razmatrala u prosjeku dvije mjere 

mjesečno.  

 
 

 

Usklađenost mjera sa zahtjevima građana u GP 
 

Građanska platforma (GP) predstavlja dokument koji navodi 12 ključnih problema koje su građani BiH 

identifikovali kao one koje bi vlast trebala prioritetno rješavati, što je svojim potpisom podržalo 500.000 

punoljetnih osoba iz svih krajeva ove zemlje. Ovih 12 problema je pretočeno u 12 zahtjeva (Dodatak broj 2), 

koji su, pred posljednje opšte izbore, dostavljeni svim političkim partijama, kako bi rješavanje ovih problema 

uvrstile u svoje predziborne programe i platforme. Većina političkih partija je prihvatila ove zahtjeve i 

obavezala se da će njihovi predstavnici u institucijama davati prioritet aktivnostima koje doprinose rješavanju 

ovih 12 životnih problema građana. 

 

U skladu sa predhodnim, komparirali smo sa Građanskom platformom sve mjere koje je Vlada utvrdila u 

ovom periodu. Pa tako od 471 mjere koje je Vlada u toku 2010. godini jednom ili više puta razmatrala na 

sjednicama svega 30 mjera možemo dovesti u korelaciju sa građanskom platformom i ključnim problemima 

građana (GP), a samo 3 od od tih 30 mogu na sistemski način doprinijeti rješavanju tih problema (GP+). 

Dakle, 6,4% mjera koje je Vlada razmatrala u 2010. godini je u skladu sa Građanskom platformom a svega 

0,6% mogu sistemski uticati na poboljšanje životnog standarda građana. U ranijim periodima udio mjera koje 

se na neki način mogu dovesti u vezu sa Građanskom platformom kretao se oko 8%, a onih koje mogu 

sistemski uticati na riješenje zahteva iz Građanske platforme iznosio je oko 1%. 

 

Smanjenje udijela mjera koje se tiču ključnih životnih problema građana u ukupnom broju razmatranih mjera 

sigurno ne predstavlja dobar trend, ali je eklatantan pokazatelj kako kriza vlasti utiče na rad institucija i 

prioritete koje odgovorni u tim institucijama postavljaju kada se kriza desi.  

PROGRAM RADA VLADE  SREDNJOBOSANSKOG KANTONA 
 

Analiza programa rada Vlade SBK 
 

Osnovno obilježje i ujedno najveći propust programiranja rada Vlade Srednjobosanskog kantona je 

nebalgovramenost. Vlada SBK tokom cijelog svog mandatnog perioda nije niti jednom donijela Program 

svoga rada na vrijeme. Program svoga rada Vlada Srednjobosanskog kantona uvijek je donosila kasno, 

ponekad u vrijeme kada on više nije imao nikakav smisao (Tabela 2). Usvojiti Program rada u oktobru ili 

novembru za tekuću godinu je skoro pa besmisleno. To je vrijeme kada bi se trebalo govoriti o programima 

za narednu godinu. 

 

Godinia Datum usvajanja Zakašnjenje 
Program rada za 2007. 

godinu 
22.11.2007 10 mjeseci i 22 dana 

Program rada za 2008. 
godinu 

31.03.2006 4 mjeseca 

Program rada za 2009. 
godinu 

21.10.2009 9 mjeseci i 21 dana 

Program rada za 2010. 
godinu 

03.02.2010 1 mjesec 

Tabela 2. Vrijeme usvajanja Programa rada Vlade SBK 

 

Dakle, Program rada Vlade je dokument koji treba da odredi zadatke i smjernice u radu Vlade u nekoj godini, 

a njegovim ozvaničenjem u posljednjim mjesecima te godine može se reći da je, u najmanju ruku, upitna 

svrsishodnost donošenja Programa na ovaj način i u ovo vrijeme. 

 

Dešavanja vezana za donošenje Programa rada Vlade SBK govore da je proces njegovog donošenja 

nejasan i nedorečen. U članu 18. Poslovnika Vlade SBK stoji da: „Vlada donosi godišnji program rada Vlade 

Srednjobosanskog kantona, u pravilu do početka kalendarske godine.“ Poslovnik Vlade ne definiše daljnji 

proces usvajanja i objavljivanja Programa rada. Dalje, u Poslovniku Skupštine SBK (član 57.) defniše se da 

Skupština na svojoj godišnjoj sjednici prihvaća Program rada Vlade (zajedno sa Programom rada 

Skupštine) za narednu godinu. Nije jasno kada ovaj važni akt postaje pravosnažan, niti šta se događa ako 

ga Skupština na godišnjoj sjednici ne prihvati.  

 

Važno je napomenuti da je obim mjera, koje su obuhvatali programi rada Vlade Srednjobosanskog kantona 

u periodu 2007-2010. godina iznad prosjeka drugih kantona. U prosjeku radi se o 97 mjera koje je Vlada 

planirala realizovati na godišnjem nivou (2007. godina – 97 mjera, 2008. godina – 108 mjera, 2009. godina – 

86 mjera, 2010. godina – 95 mjera). U okviru takvih programa rada tokom cijelog mandatanog periodu 

posebno su dominirale zakonodavne aktivnosti i u odnosu na druge kantone one su također planirane iznad 

prosječno. Okviru programa zakondavne aktivnosti su u prosjeku zauzimale skoro jednu trećinu. 

  

Osim neblagovremenosti, iako donošeni kasno, Programi rada Vlade bili su koncipirani tako da su u nekim 

mjesecima aktivnosti bile nagomilane dok su neki mjeseci ostavljani potpuno prazni. Dakle, sa stanovišta 



 

 9 

dinamike, aktivnosti nisu bile dobro ravnomjerno raspoređene tokom cijele godine. Dobar primjer za to je 

analiza Programa rada vlade SBk za 2010. godinu, a koja je data u tabeli koja slijedi. 

 

Tipovi Ukupn
o za 
2010 

G
P 

GP
+ 

ja
n 

fe
b 

ma
r 

ap
r 

ma
j 

ju
n 

jul av
g 

se
p 

ok
t 

no
v 

de
c 

Budžet 2 1 1      1      1 

Informacij
a 

1            1   

Izvještaj 33   12 3 1 2    14  1   
Odluka 3     1   1      1 

Plan 3              3 
Pravilnik 2              2 
Program 22 7    4 4 1       13 

Zakon 30 13 6  1 6   13   1   9 
Ukupno 96 21 7 12 4 12 6 1 15 0 14 1 2 0 29 

Tabela 3. Programa rada Vlade SBK za 2010. godinu 

 

Sično kao u programu za 2010. godinu tako i u ostalim programima rada Vlade Srednjobosanskog kantona, 

udio zakona u planiramin mjerama je za kantonalni novo vlasti bio prilično visok i on se obično u prosjeku 

kretao između 30% i 40% ukupnog broja planiranih mjera. Nažalost steen realizacije ovih zakonodavnih 

aktivnosti je bio daleko ispod prosjeka ostalih kantonalnih institucija. 

 

Uporedimo li Programe rada Vlade sa skupštinskim programima rada, lako se uočava da su oni posebno u 

pogledu zakonodavnih aktivnosti nesinhronizovani. U pravilu Skupština je planiranala donošenje više zakona 

oda Vlade. Upravo ova informacija predstavlja dokaz nefunkcionalnosti i neusklađenosti procesa izrade i 

donošenja Programa rada ove dvije institucije, te je dobar pokazatelj da Vlada i Skupština nedovoljno 

koordiniraju svoj rad. 

 

 Slika 3.  Planirani zakoni u Programu rada Vlade SBK u periodu 2007-2010  



 

 10 

Jedan od nedostataka pogramiranja rada jeste izostavljanje obrazloženja za mjere koje treba donijeti, iako 

Poslovnik Vlade to predviđa. Bez obrazloženja nejasan je razlog donošenja određene mjere, ne može se 

utvrditi njen značaj, niti stepen njenog prioriteta. 

Realizacija programa rada 
 

Kao što je ranije rečeno broj mjera planiranih programom rada u toku mandatnog perioda ovog saziva Vlade 

SBK je bio iznadprosječan, kao i broj zakona koje su oni svake godine planirali donijeti, Nažalost stepen 

realizacije tih planiranih obaveza je uvjek bio nešto niži od prosjeka drugih kantonalnih vlada. Taj procenat 

realizacije planiranih obaveza, čak i uz retroaktivno planiranje (usvajanje plana za tekuću godinu na kraju te 

godine), nije prealizio tokom cijelog mandata 75% ispunjenosti plana. Stoga i ne čudi činjenica da je Vlada 

Srednjobosanskog kantona iz godine u godinu prenosila i bavila se nerealizovanim mjerama iz „prošlosti“. 

 

U realizaciji planiranih obaveza posebno je interesantan odnos Vlade SBK prema planiranim zakonodavnim 

obavezama. Nažalost, procenat realizacije planiranih zakona nije pratio i procenat realizacije cijelokupnog 

programa (slika 4).  

Posmatramo li realizaciju programa rada po ministarstvima odnosno po predlagačima mjera koje je Vlada 

Srednjobosanskog kantona razmatrala u toku 2010. Godine, vidjećemo da su ministarstva na čijem se čelu 

nalaze ministri koji bojkotuju rad Vlade imala lošije rezultate. 

Predlagači 
Program 
za 2010. 

Planirano 
do 30.09. 

Realizovano  
iz programa 

% 
reali-
zacije 

Ministarstvo unutrašnjih poslova 5 4 2 33 
Ministarstvo pravosuđa i uprave 10 6 2 20 
Ministarstvo financija 11 8 5 45 
Ministarstvo gospodarstva 6 5 3 50 
Ministarstvo šumarstva, poljoprivrede i 
vodoprivrede 14 11 7 50 
Ministarstvo prostornog uređenja, obnove i 
povratka 9 6 2 22 
Ministarstvo zdravstva i socijalne politike 5 3 2 40 
Ministarstvo prosvjete, znanosti, kulture i športa 14 10 3 21 
Kantonalno ravnateljstvo za ceste 6 2 1 17 
Kantonalna uprava za geodetske i imovinsko 
pravne p. 1 1 1 100 
Kantonalni arhiv 4 3 1 25 
Kantonalni zavod za urbanizam, prostorno 
planiranje... 3 2 1 33 
kantonalna uprava za civilnu zastitu 8 4 1 25 
Ukupno 96 65 31 33 

Tabela 4. Program rada Vlade SBK za 2010. Godinu po predlagačima 

 

Ono što svakako treba primjetiti kada se posmatra predhodna tabela je na prvom mjestu nizak procenat 

realizacije planiranih obaveza koji imaju pojedina ministarstva. Vidljivo je da su čak 3 ministarstva realizovala 

tek nešto malo iznad 20% svog godišnjeg plana. Nakon 8,5 mjeseci svoga rada oni su realizovali tek svaku 

petu mjeru koju su planiralli. Drugi važan detalj koji upada u oči je da su neka ministarstva u programu rada 

planirala da donesu tokom cijele godine minoran broj mjera. Čak 4 ministarstva planiraju donijeti ispod 10 

mjera. Čak i najveći plan od 14 mjera znači da neko ministarstvo ukoliko želi da u potpunosti realizuje svoje 

obaveze treba u toku mjeseca da kreira i predloži na Vladu malo više od 2 mjere. Prema tome generalni 

zaključak je da Ministarstva svoje planove za narednu gudinu, apsolutno gledano, kreiraju u vrlo malom 

obimu. Npr. Ministarstvo zdravstva i socijalne politike planira sebi svaka 2 mjeseca donošenje po 1 mjere. 

 

Pogledamo li tabelu 4 koja govori o tipovima 

mjera planiranih programom rada za 2010. 

godinu i vidjećemo da je do momenta objave 

ovog izvještaja realizovana tek jedna trećina 

godišnjih obaveza odnosno 48% obaveza 

planiranih do 30. Septembra 2010. godine. 

Naime, Vlada Srednjobosanskog kantona 

planirala je u 2010. godini donijeti 96 mjera od 

čega 30 mjera predstavljaju zakoni. Do 

Tipovi 
Program 
za 2010. 

Planirano 
do 30.09. 

Realizovano  
iz programa 

Budžet 2 1  
Informacija 1   

Izvještaj 33 32 16 
Odluka 3 2 3 
Plan 3   

Pravilnik 2   
Program 22 9 6 
Zakon 30 21 6 

Ukupno 96 65 31 

Tabela 5. Realizacija Programa za 2010. gdoinu 

momenta objave izvještaja Vlada je realizovala tek 31 mjeru iz svoga programa rada odnosno samo 6 

zakona planiranih programom je utvrđeno i upućeno u parlamentarnu poceduru. 

 

Imajući u vidu obim planiranih zakonodavnih obaveza kroz cijeli mandat i niziak nivo aktivnosti koje vode 

njihovoj realiziciji sam po sebi se namieće zaključak, da ministarstva svoje planove rade samo proforme 

kako bi samo pokazali da imaju puno obaveza, a da se iskreno rješavanjem pitanja iz njihove nadležnosti na 

sistemski način ne žele baviti. 

 

 

 

ZAKONODAVNA AKTIVNOST  VLADE  SREDNJOBOSANSKOG 
KANTONA 

 

Pasivnost Vlade SBK i njena nespremnost da se bavi ozbiljnim pitanjima iz svoje nadležnosti najbolje se vidi 

kada se posmatra njena zakonodavna aktivnost. Obavljajući operativne rutinske poslove iz svoje nadležnosti 

ministarstva su potpuno zapostavila rad na normativnom uređenju oblasti za koje su nadležni. Tokom cijelog 

mandatnog perioda (2007. – 2010. godina) nivo zakonodavnih aktivnosti Vlade Srednjobosankog kantona 

bio je nedozvoljeno nizak. Tačnije mogli bi reći da je samo 2009. godina u mandatu ovog saziva Vlade, kada 

su zakonodavne aktivnosti u pitanju, vrijedna pomena. U toku 2009. Godine Vlada je razmatrala više zakona 

nego u svim ostalim godinama svog mandata zajedno. Tokom 2009. godine utvrđeno je 27 zakona koji su 

prema poslovniku upućeni u daljnju skupštinsku proceduru, a u preostale tri godine utvrđeno je 22 zakona. 

Prema tome kada je zakonodavna aktivnost u pitanju 2007, 2008, a evo i 2010. godina mogu se smatrati 

potpuno izgubljenim (Slika 5). Inače u toku cijelog mandatnog perioda Vlada SBK je utvrdila  ukupno 49 

zakona. Koliko je to malo dovoljno govori podatak da toliko zakona Vlada (i Skupština) Srednjobosanskog 

kantona planiraju za otprilike jednu i po godinu svog  mandata. 

 

Sa stanovišta programiranosti utvrđenih zakona, u periodu od 2007. do 2010. Godine, od 49 zakona koji su  

razmatrani na Vladi, 27 zakona je bilo iz Programa rada (nešto više od polovine 55%), a 22 zakona su bila 

neplanirana odnosno vanprogramska (45%) (slika 5). 

Slika 5. Zakonodavna aktivnost Vlade SBK u periodu 2007-2010 

 

Kao što se može vidjeti na predhodnoj slici, ako izuzmemo 2009. godinu, prve dvije kao i posljednja godina 

mandata ovog saziva Vlade SBK imale su krajnje nizak nivo zakonodavnih aktivnosti. U tim godina vlada je 

donosila jedva nešto više od jednog zakona u dva mjeseca. To znači da je svim službenicima koji su 

uposleni u 8 ministarstava trebalo u prosjeku dva mjeseca da pripreme i u parlamentarnu proceduru upute 

jedan jedini Zakon. Situacija postaje još očajnija ako se sjetimo da su neki od tih zakona „rutinski“ jer se 

donose svake godine i samo se promjeni godina na koju se odnosi u naslovu dokumenta, kao što su Zakoni 

o izvršenju prorarčuna, itd. Ovako lagan tempo rada je potpuno nelogičan ako imamo na umu obime 

zakonodavne aktivnosti iskazane u Programima rada, a o čemo je bilo više riječi u predhodnom poglavlju.   

 

Slijledeća tabela pokazuje koliko je svako ministarstvo u mandatnom periodu pripremilo i na sjednice Vlade 

dostavilo zakona. Vidimo da su neka ministarstva dostavljala manje od jednog zakona godišnje. Najkritičnije 

je Ministarstvo gospodarstva koje je u toku cijelog mandata jedino u 2009. godini dostavilo 2 zakona. 

 

Predlagači zakona 2007 2008 2009 2010 Ukupno 

Ministarstvo šumarstva, poljoprivrede i vodoprivrede  1 2 1 4 

Ministarstvo financija 3 2 8 1 14 

Ministarstvo prostornog uređenja, obnove i povratka   3 1 4 

Ministarstvo prosvjete, znanosti, kulture i športa 2 1 4 2 9 

Ministarstvo unutrašnjih poslova 2  3 1 6 

Ministarstvo gospodarstva   2  2 

Ministarstvo zdravstva i socijalne politike   2 1 3 

Ministarstvo pravosuđa i uprave  2 3 1 6 

Vlada SBK    1 1 

Ukupno 7 6 27 9 49 

Tabela 6. Razmatrani zakoni po predlagačima u mandatnom periodu 

 

 

Situaciju čini težom činjenica da na ovako nizak nivo zakonodavne aktivnosti Vade, dolazi do zasustavljanja, 

osporavanja i odugovlačenja zakonodavnog procesa u Skupštini. Skupština SBK u ovom mandatu je dio 

zakona dostavljenih od Vlade odbacila ili nepotreobno dugo zadržavala u parlamentarnoj proceduri.  

AKTIVNOSTI  I  PRIMANJA ČLANOVA VLADE SREDNJOBOSANSKOG 
KANTONA 

 

Prisustvo sjednicama  
 

Vlada Srednjobosanskog kantona sastoji se od Premijera Vlade i 8 Ministara. Ranije je rečeno da je u 

mandatnom periodu 2007. – 2010. godina Vlada SBK imala 113 zasjedanja. Pregled prisustva na 

sjednicama Vlade dat je u tabeli broj 7 u nastavku. Iz tabele je vidljivo da je na 113 održanih zasjedanja 

Vlade SBK najviše izostanaka imao je Ministar Luković Zoran, te da je jedino je ministrica Križanović Danica 

prisustvovala svim sjednicama Vlade SBK, na kojima je imala mandat. 

 

Predstavnik Stranka Resor / Ministarstvo Broj 
zasjedanja 

Prisutan Odsutan 

Selman Salko SDA Premijer Vlade SBK 113 110 3 

Komšić Vlatka HDZ 
BIH 

Ministarstvo zdravstva 
i socijalne politike 

 
113 

 
102 

Križanović 
Danica 

HDZ 
BIH Ministarstva finansija 101 101 0 

Kuna Greta 
HDZ 
BIH 

Ministarstvo prosvjete, 
nauke, kulture i sporta 113 106 7 

Lozančić Anto NHI 
Ministarstva 

prostornog uređenja, 
obnove i povratka 

113 105 8 

Luković Zoran  Ministarstvo 
pravosuđa i uprave 91 76 15 

Makić Bajro SDA Minstarstva privrede 113 108 5 

Milanović 
Sedžad SDA Ministarstvo untrašnjih 

poslova 113 107 6 

Ždralović 
Semin SDA 

Ministarstvo 
šumarstva, 

vodoprivrede i 
poljoprivrede 

113 108 5 

Tabela 7. Pregled prisustva članova Vlade sjednicama u mandatanom periodu 2007-2010. godina 

 

Važno je napomenuti da su, ubrzo nakon ostavke ministrice Križanović, tri ministra imenovana ispred stranke 

HDZ BiH počela bojkotovati sjednice Vlade. Bojkotovanje sjednica Vlade od strane ministara koji su 

imenovani ispred stranke HDZ BIH, predstavlja vrh ledenog brijega kada su problemi vladajuće kolaicije u 

ovom kantonu u pitanju. Nakon ostavke Ministrice Križanović međustranački sukobi unutar vladajuće 

koalicije su kulminiralni, da bi se ta koalicija poptuno raspala polije propalog pokušaja imenovanja novog 

ministra finansija na sjednici Skupštine SBK održane 02.06.2010. godine. Nakon ostavke ministrice, niti 

jedna bitna stvar nije riješena u ovom kantonu. Vlast je bukvalno paralizovana. Vlada pokušava da održi 

privid normalnog funkcionisanja, ali se sastaje uglavnom da donosi odluke o trošenju budžetskih sredstava ili 

odluke o određivanju osnovice za plate kako bi budžetski korisnici imali redovna primanja. Skupština se 

nakon toga sastala samo jednom da zauzme stav o terorističkim napadima u Bugojnu, a koliko je to bilo 

teško vidi se po tome da je trebalo proći skoro pola mjeseca nakon napada da se Skupština sastane i 

zauzme stav o napadu, na svojoj teritoriji. U okruženju su to svi učinili mnogo ranije.  

 

Apsolutno je neodgovorno prema građanima i instituciji, o čijim interese se trebaju brinuti izabrani i javni 

zvaničnici, dovesti vlast kantona u ovakvo stanje. Bojkotovanje rada institucija, povezivanje i pozivanje na 

probleme drugih nivoa vlasti ili bilo kakvo opstruiranje rada kantonalnih institucija, radi dnevnopolitičkih ili 

predizbornih interesa, nije nešto čime bi se trebala ponositi bilo koja osoba ili politička stranka. Radeći na 

ovaj način izabrane i odgovorne osobe ruše kredibilitet i parališu institucije koje trebaju da brinu o ključnim 

porblemima građana (obrazovanje, socijlana politika, zdravstvo,...) istovremeno potpuno licemjerno 

nastavljaju ostvarivati odlična lična primanja u tim institucijama. 

 

 

Primanja članova Vlade Srednjobosanskog kantona 
 

Članovi vlade su profesionlano angažovane osobe koje za svoj rad imaju pravo na platu. Pored plate članovi 

vlade imaju pravo na topli obrok, i jedna od mjera ušteda iz 2009. godine, koje je Vlada SBK primjenila je 

smanjenje ovog vida isplate. Do maja 2009. godine topli obrok je iznsosio 14 KM po danu, da bi u maju i 

junu bilo značajno smanjen na 3 KM po radnom danu, a zatim se od  jula 2009. godine isplaćuje u iznosu od 

8 KM po radnom danu.       

 

Pokušaji ušteda iz 2009. godine završili su se na tome da je Vlada SBK u mjesecu julu te godine svim 

uposlenicima i zvaničnicima, smanjenjem osnovice, smanjena plata u prosjeku za 100 – 200 KM, ali se to 

odnosilo samo na ovaj mjesec. Već u avgustu 2009. godine osnovica je ponovo povećana. 

 

Redovna mjesečna (neto) primanja članova Vlade SBK (Plata) kreću se od 2.100 KM  do 2.800 KM. To 

znači da je svaki ministar u toku godine, bez toplog obroka i drugih privilegija samo na ime plata zaradio, u 

neto iznosu, između  25.000 i 33.000 KM. Prema tome članovi Vlade SBK su u toku mandatnog perioda 

samo na ime plata zaradili između 100.000 i 132.000 KM. 

 

Pored redovnih primanja članovi Vlade SBK imaju pravo na regres (za 2009. godinu isplaćen u iznosu od po 

390 KM). Svim članovima Vlade se priznaju i mjesečni troškovi za korištenje mobitela, ministrima  u iznosu 

do 150,00 KM a premijeru do 200,00 KM. Prekoračenja ovih troškova snose sami članovi Vlade.  

 

Kao ilustraciju dajemo pregled primanja članova Vlade u prvoj polovini 2010. godine, godine u kojoj neki 

ministri bojkotuju zasjedanja Vlade i vlast ne finkcioniše na odgovarajući način. 

 

Član vlade Stranka Mjesecna plata Plata za period 
01.01-30.06.2010 

    Topli obrok 
01.01-30.06.2010 

Ukupno 
01.01-30.06.2010 

Selman Salko SDA 2.860,84 17.165,04 904 18.069,04 
Komšić Vlatka HDZ BIH 2.258,92 13.553,55 848 14.401,55 
Križanović Danica HDZ BIH 1.843,89 11.063,38 240 11.303,38 
Kuna Greta HDZ BIH 2.267,82 13.606,95 928 14.534,95 
Lozančić Anto NHI 2.180,19 13.081,14 1.040 14.121,14 
Luković Zoran  2.245,39 13.472,34 936 14.408,34 

Makić Bajro SDA 2.132,92 12.797,52 888 13.685,52 
Milanović Sedžad SDA 2.772,73 16.636,40 1.096 17.732,40 
Ždralović Semin SDA 2.343,46 14.060,76 920 14.980,76 

UKUPNO  125.437,08 7.800  133.237,08 

  Tabela 8. Primanja članova Vlade SBK za prvih šest mjeseci 2010. Godine 

 

Da je dobro biti u vlasti i da je istu teško napustiti pokazuje i podatak da su skoro svi aktuelni članovi Vlade 

kandidati na izbornim listama za naredne izbore. Jedini član Vlade koji se nije kandidovao je Ministar 

poljoprivrede, vodoprivrede i šumarstva gospodin Ždralović Semin. 

GENERALNI ZAKLJUČCI 
 

Problemi pri konstituisanju Vlade na samomm početku mandata nisu davali nadu da će vlast u SBK 

funkcionisati na dobar i za građane koristan način. Loši međustranački odnosi unutar vladajuće koalicije, 

pored ostalog, uticali su na efikasnost rada Vlade te doprinjeli katastrofalnim rezultatima rada vlasti u ovom 

kantonu i to tokom cijelog mandatnog perioda, te su na kraju prouzrokavale poptpunu blokadu rada vlasti. 

 

Sa stanovišta dinamike rada, Vlada SBK je u svom mandatnom periodu neredovno i nedovoljno često 

zasjedala (u prosjeku 1 redovna sjednica svakih dvadesetak dana). Pored toga na sjednicama Vlade bilo je 

nedovoljno mjera koje na sistemski način uređuju nadleženosti kantona, npr. udio zakonodavnih aktivnost u 

razmatranim mjerama Vlade Srednjobosanskog kantona kretao se od 2 do 5%, što je zaista malo imamo li 

na umu količinu zakona koje je potrebno donijeti i koji se nalaze u Programima Vlade i Skupštine SBK. 

 

U mandatnom periodu udio mjera koje se na neki način mogu dovesti u vezu sa Građanskom platformom 

(ključnim problemima građana) kretao se oko 8%, a onih koje mogu sistemski uticati na riješenje zahteva iz 

Građanske platforme iznosio je oko 1%. Tokom 2010. godine udio ovih mjera je znatno opao (6,4% mjera 

koje su u skladu sa Građanskom platformom a svega 0,6% mogu sistemski uticati na poboljšanje životnog 

standarda građana), što je eklatantan pokazatelj kako kriza vlasti utiče na rad institucija i prioritete koje 

odgovorni u tim institucijama postavljaju kada se kriza desi.  

 

Niti u jednoj godini mandata Vlada SBK nije donijela Program svoga rada u odgovarajućem vremenu. Čak 

dvije mandatne godine kašnjenje je bilo oko 11 mjeseci. Iako sa stanovišta dinamike, aktivnosti nisu bile 

dobro ravnomjerno raspoređene tokom cijele godine, obim planiranih obaveza je bio iznad prosjeka ostalih 

kantonalnih vlada, ali je realizacija tih obaveza bila jedna od najlošijih, posebno sa stanovišta realizacije 

planiranih zakona. Kumulativno gledano u toku svog mandatnog perioda (2007. –2010. goidina) Vlada 

Srednjobosanskog kantona planirala je programima realizovati ukupno 110 zakonskih akata. Međeutim, u 

tom periodu od planiranih 110 zakona Vlada SBK je uspjela realizovati svega 27 zakonskih riješenja, što 

predstavlja 26% realizacije planiranih obaveza. 

 

Tokom cijelog mandatnog perioda Vlada SBK je pokazivla pasivnost i nespremnost da se bavi ozbiljnim 

pitanjima iz svoje nadležnosti, što se najbolje vidi kada se posmatra njena zakonodavna aktivnost. 

Obavljajući operativne rutinske poslove iz svoje nadležnosti ministarstva su potpuno zapostavila rad na 

normativnom uređenju oblasti za koje su nadležni. U periodu 2007. – 2010. godina Vlada SBK je utvrdila  

ukupno 49 zakona. Koliko je to malo dovoljno govori podatak da toliko zakona Vlada (i Skupština) 

Srednjobosanskog kantona planiraju za otprilike jednu i po godinu svog  mandata. Smo je u 2009. godini 

Vlada razmatrala više zakona nego u svim ostalim godinama svog mandata zajedno. Tokom 2009. godine 

utvrđeno je 27 zakona, a u preostale tri godine utvrđeno je 22 zakona. Prema tome kada je zakonodavna 

aktivnost u pitanju 2007, 2008, a evo i 2010. godina mogu se smatrati potpuno izgubljenim. 

Odnos prema zakonodavnoj aktivnosti od strane ministarstava je različit tako je u toku cijelog miandatnog 

perioda Ministarstvo gospodarstva pripremilo i na Vladu dostavilo samo 2 zakona, dok nasuprot njemu 

Ministarstvo finansija dostavlja u prosjeku 4 zakona godišnje. 

 

Kao i prema zakonodavnoj aktivnosti tako je i odnos ministara preama radu Vlade različit. Tako je najviše 

izostanaka sa sjednica Vlade imao Ministar Luković Zoran iako je najkasnije imenovan. Nasuprot njemu 

ministrica Križanović Danica je jedina prisustvovala svim sjednicama Vlade SBK, na kojima je imala mandat. 

 

Tokom mandatnog periodu Vlada SBK nije pokazala dovoljno ozbiljnosti da život građana ovog kantona učini 

boljim. Radila je sa smanjenim intenzitetom, povremenim zastojima i donosila malo ozbiljnih i sistemskih 

mijera. 

DODATAK 1 - GRAĐANSKA PLATFORMA 
 

 

Očekujemo do 2010. godine 

 

� da se otvori 150.000 radnih mjesta u BiH; 

� da se iskorijeni ekstremno siromaštvo u BiH; 

� da minimalna penzija u BiH bude 250 KM; 

� da svaki građanin u BiH ima pristup osnovnoj zdravstvenoj i socijalnoj zaštiti; 

� da se obezbjedi dostojanstven standard života na selu; 

� da BiH bude zemlja jednakih mogućnosti za mlade ljude; 

� da se smanje troškovi administracije; 

� da se okončana reforma sistema obrazovanja u BiH; 

� da se smanji nivo korupcija u BiH; 

� da BiH ispuni uvjete za sticanje statusa kandidata za članstvo u EU; 

� da javna preduzeća budu bolje regulisana i efikasnija u pružanju usluga; 

� da se udvostruče direktna strana ulaganja; 

DODATAK 2 -  PROGRAM MJERA ZA UBLAŽAVANJE I STABILIZIRANJE 
FINANSIJSKOG STANJA KANTONA IZAZVANOG GLOBALNOM 

EKONOMSKOM KRIZOM 
 

1.  Temeljem operativnih proračuna u prvom kvartalu u 2009. godine mjesečne potrebe za novčanim 

sredstvima svesti na najnužnije, a što podrazumijeva: 

�  Izmirenje zaostalih obveza iz 2008. godine po Protokolu koji je sastavni dio Programa 

�  Prijenos sredstava (socijala, civilne žrtve rata, Zavod za javno zdravstvo, sufinanciranje 

prijevoza učenika, sufinanciranje glazbenih škola, prijenos sredstava za razminiranje, pomoć 

dobrotvornim društvima, političke stranke, sufinanciranje visokog školstva, stipendiranje 

studenata) 

�  Najnužnije materijalne troškove korisnika Proračuna 

�  Naknade troškova zaposlenih svih korisnika Proračuna 

�  Bruto plaće svih korisnika Proračuna. 

 

2.  U prvom kvartalu 2009. godine ne stvarati obveze po osnovu prijenosa sredstava (grantova) i 

kapitalnih ulaganja planiranih Proračunom 

3.  Po okončanju prvog kvartala 2009. godini prići izradi izmjena Proračuna Kantona Središnja Bosna za 

2009. godinu (rebalans) 

4.  Ukinuti naknade za rad u povjerenstvima, sa izuzetkom pojedinih povjerenstava određenih od strane 

Vlade Kantona 

5.  Ukupne izdatke za materijal i usluge smanjiti za 25% 

6.  Kapitalne izdatke iz vlastitih sredstava umanjene za iznos sredstava sa ESCROW računa, umanjiti do 

50% 

7.  Sa relevantnim institucijama ubrzati realizaciju naplate sredstava od pasivne podbilance kantonalnih 

poduzeća 

8.  Nastojati zadržati postojeći broj djelatnika, isključiti novo upošljavanje 

9.  Reducirati prekovremeni rad i smanjiti rad temeljem ugovora o povremenim i privremenim poslovima 

kao i rad temeljem ugovora o djelu 

10.  Pojačati aktivnosti na naplati svih vrsta prihoda i administrativnih pristojbi 

11.  Sredstva od naknada za korištenje općekorisnih funkcija šuma (0,1%) i sredstava od opće naknade 

za vodu (0,05%) kao parafiskalna opterećenja gospodarstva, ne ukidati, jer bi se time ugrozilo 

funkcioniranje određenih objekata na području Kantona. Ta sredstva staviti pod veći nadzor 

namjenskog trošenja i planiranja 

12.  U razgovoru i pregovorima sa predstavnicima Sindikata dogovoriti smanjenje naknade za topli 

obrok. 

SREDNJOROČNI PLAN 

• Nastaviti rad na preispitivanju i oglašavanju ništavnim granskih kolektivnih ugovora koji su financijski 

štetni za Kanton 

• Pojačati naplatu naknada na temelju visokotarimih roba i igara na sreću 

• Pojačati rad inspekcijskih službi na terenu, u cilju sprječavanja bespravnog rada i rada na crno 

• Oformiti unutarnje interesorno tijelo Vlade sa stalnim zadatkom izrade i nominiranje projekata prema 

strukturalnim fondovima Europske Unije. Rok: odmah 

• U sklopu reforme javne uprave, koja će uslijediti u Federaciji Bosne i Hercegovine, izvršiti analizu 

dosadašnje efikasnosti u radu kako bi se moglo pristupiti racionalizaciju broja zaposlenih u 

administraciji. Procijeniti financijske efekte toga i utvrditi program zbrinjavanja radnika koji bi 

eventualno ostali bez posla, s posebnim akcentom na mogućnost prijevremenog umirovljenja za one 

radnike koje bi to pravo mogli koristiti 

• U cilju rasterećenja gospodarstva pokrenuti inicijativu pred mjerodavnim federalnim institucijama 

izmjenu propisa o doprinosima na plaću 

• Usmjeriti aktivnosti na razgovore sa razvojnom bankom u cilju eventualnog zaduženja Kantona pod 

povoljnim uvjetima (povoljna kamatna stopa). Svrha navedenoga je oživljavanje i razvoj 

gospodarstva u Kantonu sa odgovarajućim kapitalnim, odnosno razvojnim investicijama te obvezno 

napraviti Program kapitalnih investicijskih ulaganja. 

• S općinama s područja Kantona Središnja Bosna dogovoriti pružanje svih vidova pomoći 

(normativna, katastarska, tehnička i sl.) na realizaciji projekata "Plinifikacija Kantona", "Brza cesta" i 

"Plava voda". 

• Obvezno preispitivanje efkata, odnosno novih mjera svakog kvartala. 

 


